
REPUBLIKA E KOSOVES - PETIY6JIHKA KOCOBO - REPUBLIC OF KOSOVO

GJYKATA KUSHTETUESE
YCTABHII CY,U

CONSTITUTIONAL COURT

Prishtine, me 8 qershor 2018
Nr. ref.: RK 1254/18

VENDIM PER REFUZIM TE KERKESES

ne

rastin nr. KI29/18

Parashtrues

Ajshe Bytyqi, Esat Bytyqi dhe Tagjidin Bytyqi

Vleresim i kushtetutshmerise se Aktvendimit te Gjykates Supreme te
Kosoves, eml. nr. 10/2017, te 6 dhjetorit 2017

GJYKATAKUSHTETUESE E REPUBLIKES SE KOSOvES

e perbere nga:

Arta Rama-Hajrizi, kryetare
Ivan Cukalovic, zevendeskryetar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Bekim Sejdiu, gjyqtar
Selvete Gerxhaliu- Krasniqi, gjyqtare dhe
Gresa Caka-Nimani, gjyqtare

Parashtruesiikerkeses

1. Kerkesa eshte dorezuar nga Ajshe Bytyqi, Esat Bytyqi dhe Tagjidin Bytyqi nga
Prizreni (ne tekstin e metejme: parashtruesit e kerkeses).



Vendimi i kontestuar

2. Parashtruesit e kerkeses kontestojne Aktvendimin e Gjykates Supreme te
Kosoves, Cml. nr. 10/2017, te 6 dhjetorit 2017, Aktvendimin e Gjykates se
ApeIit, AC. nr. 213/16, te 22 majit 2017 dhe Aktvendimin e Gjykates Themelore
ne Prizren, CP. nr. 1357/2015, te 4 dhjetorit 2015.

Objekti i c;eshtjes

3. Objekt i c;eshtjes eshte vIeresimi i kushtetutshmerise se tri aktvendimeve te
kontestuara, me te cilet pretendojne se u jane shkelur te drejtat e garantuara
me nenet 5 [Gjuhet], 24 [Barazia para Ligjit] dhe 31 [E Drejta per Gjykim te
Drejte dhe te Paanshem] te Kushtetutes se Republikes se Kosoves (ne tekstin e
metejme: Kushtetuta).

Baza juridike

4. Kerkesa bazohet ne nenin 113.7 te Kushtetutes, ne nenm 47 te Ligjit per
Gjykaten Kushtetuese te Republikes se Kosoves, nr. 03/L-121 (ne tekstin e
metejme: Ligji) dhe ne rregullin 29 te Rregullores se punes se Gjykates
Kushtetuese (ne tekstin e metejme: Rregullorja e punes).

Procedura ne Gjykaten Kushtetuese

5. Me 26 shkurt 2018, parashtruesit e dorezuan kerkesen ne Gjykaten
Kushtetuese te Republikes se Kosoves (ne tekstin e metejme: Gjykata).

6. Me 5 mars 2018, Kryetarja e Gjykates caktoi gjyqtarin Altay Suroy gjyqtar
raportues dhe Kolegjin shqyrtues, te perbere nga gjyqtaret: Arta Rama- Hajrizi
(kryesuese), Bekim Sejdiu dhe Gresa Caka-Nimani.

7. Me 14 mars 2018, Gjykata dergoi nje kopje te kerkeses ne Gjykaten Supreme te
Kosoves dhe njoftoi parashtruesit per regjistrimin e kerkeses si dhe kerkoi qe te
plotesonin formularin e kerkeses se Gjykates Kushtetuese te Kosoves, te
sqarojne kerkesen dhe te dorezojne dokumentet e tjera mbeshtetese.

8. Me 16 mars 2018, parashtruesit, secili ne menyre individuaIe, personalisht
pranuan njoftimin per regjistrimin e kerkeses dhe kerkesen per
dokumentacion shtese.

9. Parashtruesit nuk u pergjigjen ne kerkesen e Gjykates per te dorezuar
dokumente shtese, nuk plotesuan formularin e kerkeses se Gjykates
Kushtetuese, nuk dorezuan Aktvendimin e Gjykates Themelore ne Prizren, CP.
nr. 1357/2015, dhe Aktvendimin e Gjykates se Apelit, AC. nr. 213/16.

10. Me 23 maj 2018, Gjykata shqyrtoi rastin dhe vendosi ta refuzoje kerkesen.

Permbledhja e fakteve

11. Nga permbajtja e Aktvendimit te Gjykates Supreme rezulton se me
Aktvendimin e Gjykates Themelore ne Prizren u zhvillua procedura e

permbarimit sipas li:~ndesCP. nr. 257/14 ndermjet kreditorit te 'Pro Credit'
Bank ne Prizren, kunder parashtruesve (debitorit) per dorezimin dhe lirimin e
paluajtshmerise ne baze te aktvendimit perfundimtar. Kjo procedure u krye ne
gjuhen shqipe.

12. Ne nje date te pacaktuar, parashtruesit e kerkeses dorezuan propozim per
kunderpermbarim ne gjuhen serbe.

13. Me 4 dhjetor 2015, me Aktvendimin e Gjykates Themelore ne Prizren, CP. nr.
1357/2015, u refuzua si i pabazuar propozimi per kunderpermbarim te
propozuesve te kunderpermbarimit, parashtruesve te kerkeses dhe Bedridin
Bytyqit.

14. Ne nje date te pacaktuar, parashtruesit e kerkeses ne gjuhen shqipe dorezuan
ankese ne Gjykaten e Apelit kunder Aktvendimit te Gjykates Themelore ne
Prizren, CP. nr. 1357/2015.

15. Me 22 maj 2017, me Aktvendimin e Gjykates se Apelit, AC. nr. 213/16, u
refuzua si e pabazuar ankesa e parashtruesve te kerkeses dhe u vertetua
Aktvendimi i Gjykates Themelore ne Prizren, CP. nr. 1357/2015.

16. Ne nje date te pacaktuar, Prokurori i Shtetit ne afatin ligjor dorezoi kerkese per
mbrojtje te ligjshmerise ne Gjykaten Supreme kunder Aktvendimit te Gjykates
Themelore ne Prizren, CP. nr. 1357/2015, dhe Aktvendimit te Gjykates se
Apelit, AC. nr. 213/16.

17. Prokurori i Shtetit ne kerkesen per mbrojtje te ligjshmerise thekson "se te dyja
vendimet, ai i shkalles se pare dhe i Gjykates se ApeZit i jane dorezuar paleve
ne gjuhen shqipe, qe do te thote ne gjuhen joamtare qe eshte ne kundershtim
me dispoziten e nenit 182.2 UJ te Ligjit per Proceduren Kontestimore (LPKJ si
dhe me nenin 14 te Ligjit per Perdorimin e Gjuheve".

18. Me 6 dhjetor 2017, me Aktvendimin e Gjykates Supreme, Cml. nr. 10/2017, u
refuzua si e pabazuar kerkesa per mbrojtjen e ligjshmerise se Prokurorit te
Shtetit e dorezuar kunder Aktvendimit te Gjykates Themelore ne Prizren, CP.
nr. 1357/2015, dhe Aktvendimit te Gjykates se Apelit te Kosoves, AC. nr.
213/2016, duke arsyetuar si ne vijim:

"Nga permbajtja e nenit 274.1 pika (aJ e LPK-se mund te perfundohet se
kerkesa per mbrojtjen e ligjshmerise mund te parashtrohet duke u
kufizuar vetem ne disa shkelje me specifike qe mund te sherbejne si arsye,
andaj me interpretimin e dispozites se mesiperme nuk mund te flitet per
kerkese qe ka te bej me shkeljet esenciale sipas nenit 182 te LPK-se. Pra,
per parashtrimin e kerkeses per mbrojtje te ligjshmerise nuk mund te
merren arsyet te cilat nuk ceken ne menyre ekspZicite ne Zigj. Nga ana
tjeter, propozimi kunder-permbarimor i parashtrohet gjykates e cila e
zhvillon proceduren e permbarimit, nen numrin e njejte, keshtu qe
permbarimi dhe kunderpermbarimi udhehiqen nen lenden qe e mban
numrin e njejte. Ne rastin konkret procedura e permbarimit eshte
zhvilluar ne gjuhen shqipe dhe nuk ka pasur verejtJe ne perdorimin e
gjuhes. Po ashtu, edhe ankesa e parashtruar e cekur me lart ka qene ne

gjuhen shqipe. Andaj, vetem parashtrimi i propozimit
kundiirpermbarimor ne gjuhen serbe nuk do te thote se paleve i eshte
pamundesuar komunikimi ne gjuhen e tyre amtare.

Marre parasysh kete qe u tha me lart, Gjykata Supreme e Kosoves
vlereson se kerkesa per mbrojtjen e ligjshmerise e paraqitur nga
Prokurori iShtetit nuk ka mbeshtetje ligjore dhe eshte ne kundershtim me
dispoziten e nenit 274 paragrafi 1(a) i LPK-se, marre parasysh qe shkeljet
e deklaruara ne kerkese (Neni 62 ne lidhje me nenin 182.2-j) nuk
paraqesin arsye ligjore, do te thote pengese per te cilen paditesi ka pasur
te drejte te parashtroj kerkese per mbrojtje te ligjshmerise. Prandaj, per
kete arsye kerkesa e lartpermendur eshte reJuzuar si e pabaze".

Pretendimet e parashtruesit te kerkeses

19. Parashtruesit e kerkeses, sipas pretendimeve te tyre, pretendojne se me
aktvendimin e kontestuar te Gjykates Supreme u jane shkelur te drejtat e
garantuara me nenet 5 [Gjuhet], 24 [Barazia para Ligjit] dhe 31 [E Drejta per
Gjykim te Drejte dhe te Paanshem] te Kushtetutes.

20. Per me teper, parashtruesit e kerkeses pretendojne se gjykatat e rregullta kane
vertetuar gabimisht gjendjen faktike, si ne vijim: se e drejta ne hipoteke eshte
keqperdorur; se ata e miratuan kredine per perdoruesit e tjere, kurse hipoteka
u vendos per parashtruesit; se kredia per shkak te se ciles eshte vendosur
hipoteka pothuajse eshte kthyer; dhe se parashtruesit kane paraqitur kallezim
penal kunder bankes; etj.

21. Pastaj, parashtruesit theksojne se eshte shkelur e drejta ne gjuhe sepse
propozimi per kunderpermbarim u dorezua ne gjuhen serbe dhe si rrjedhoje e
gjithe procedura eshte dashur te zhvillohet ne gjuhen serbe.

22. Ne fund, parashtruesit e kerkeses theksojne se "ne baze te gjithe asaj qe u
paraqit me lart mund te shihet qarte se gjykatat me rastin e marrjes se
vendimeve te kontestuara, nuk e kane vertetuar ne menyre te gjithanshme
dhe plotesisht gjendjen Jaktike, siv kerkohet nga zbatimi i drejte i ligjit
substancial, ne baze te gjendjes Jaktike te vertetuar plotesisht dhe ne menyre
te gjithanshme".

23. Parashtruesit kerkojne nga Gjykata te vertetoje:

"Padrejtesia e gjykates, mbrojtja e pabarabarte e te drejtave-
njeanshmeria e gjykates-perJaqesimi ihapur i interesave te bankes.
Arsyetimet kontradiktore me vetveten, per shkak te reJuzimit te drejtes qe
deshmi te caktuara te merren ne shqyrtim,
Me te cilen gjykatat reJuzuan te shqyrtojne deshmite dhe substancen e
mbrojtjes se propozuesit qe nuk eshte ne pajtim me konventat e
nenshkruara per mbrojtjen e te drejtave njerezore".

24. Parashtruesit e kerkeses kerkojne nga Gjykata te merr "... Aktgjykimin me te
cilin MlRATOHET revizioni i parashtruar, NDRYSHOHET Aktgjykimi i

plotfuqishem i Gjykates se Apelit ne Prishtine dhe REFUZOHET si i pabazuar
Aktvendimi i Gjykates seApelit ...".

Pranueshmeria e kerkeses

25. Gjykata shqyrton nese parashtruesit e kerkeses i kane plotesuar kriteret e
pranueshmerise, te percaktuara me Kushtetute, te percaktuara me tej me Ligj
dhe me Rregulloren e punes.

26. Ne kete drejtim, Gjykata i referohet paragrafeve 1 dhe 7, te nenit 113
[Jurisdiksioni dhe Palet e Autorizuara] te Kushtetutes, te cilet percaktojne:

"1. Gjykata Kushtetuese vendos vetem per rastet e ngritura para gjykates
ne menyre ligjore nga pala e autorizuar.
[ ...J
7. Individet jane te autorizuar te ngrene shkeljet nga autoritetet publike te
te drejtave dhe lirive te tyre individuale, te garantuara me Kushtetute,
mirepo vetem pasi te kene shteruar te gjitha mjetetjuridike te percaktuara
me ligj".

27. Gjykata gjithashtu, i referohet neneve 22-4 dhe 48 te Ligjit, te cilet percaktojne:

Neni 22 [Procedimi i kerkesesJ

4. Nese kerkesa ose pergjigja ne kerkese nuk eshte e qarte ose e
kompletuar, gjyqtari raportues njofton palet apo pjesemarresit perkates
per kete dhe ia cakton nje afat prej jo me shume se 15 (pesembedhjete)
diteve per te qartesuar ose plotesuar kerkesen, perkatesisht pergjigjen ne
kerkese. Gjyqtari raportues ka te drejte te kerkoje prova shtese, nese kjo
eshte e nevojshme per te vleresuar lejueshmerine dhe themelesine e
kerkeses.

Neni 48 [Saktesimi i kerkesesJ

Parashtruesi i kerkeses ka per detyre qe ne kerkesen e tij te qartesoj
saktesisht se cilat te drejta dhe liri pretendon se ijane cenuar dhe cili eshte
akti konkret i autoritetit publik te dlin parashtruesi deshiron ta kontestoj.

28. Per me teper, Gjykata merr parasysh rregullin 29 [Parashtrimi i kerkesave dhe
pergjigjeve] te Rregullores se punes, i cili percakton:

"( 2) Kerkesa, po ashtu, duhet te permbaje edhe
[...J
(h) informacionet dhe dokumentacionin mbeshtetes ...".

29. Gjykata, gjithashtu, merr parasysh rregullin 32 (5) [Terheqja, hedhja poshte
dhe rejuzimi i kerkeses] te Rregullores se punes, i cili percakton:

"[...J Gjykata mund te rejuzoje nje kerkese me procedure te shkurter ne
qofte se kerkesa eshte e paplote ose e paqarte perkunder kerkesave nga
Gjykata ndaj pales qe ta plotesoje ose qartesoje kerkesen [...]".

30. Sa i perket permbushjes se ketyre kritereve, Gjykata veren se parashtruesit e
kerkeses pretendojne se u jane shkelur te drejtat te garantuara me nenet 5, 24
dhe 31 te Kushtetutes.

31. Meqenese parashtruesit e kontestojne edhe Aktvendimin e Gjykates Themelore
ne Prizren, CP. nr. 1357/2015, dhe Aktvendimin e Gjykates se Apelit, AC. nr.
213/16, Gjykata veren se parashtruesit jane te obliguar te mbeshtesin me
dokumentet e vlefshme keto pretendime te tyre dhe te paraqesin aktvendimet
qe pretendojne se kane bere shkelje te te drejtave te tyre.

32. Gjykata, se pari, veren se ne rastin konkret ne pajtim me nenin 22 te Ligjit,
Gjykata kerkoi nga parashtruesit "ta plotesojne formularin e kerkeses se
Gjykates Kushtetuese te Kosoves, ta sqarojne kerkesen dhe dorezojne
dokumentet tjera te nevojshme".

33. Me tutje, Gjykata ne baze te fletektheses verteton se, me 16 mars 2018,
parashtruesit e kerkeses ne menyre individuale, personalisht pranuan
njoftimin per regjistrimin e kerkeses dhe kerkesen per dokumente shtese.

34. Gjykata konstaton se parashtruesit e kerkeses nuk u pergjigjen ne kerkesen e
Gjykates per te dorezuar dokumentet baze pa te cilat asnje autoritet publik i
Republikes se Kosoves nuk mund te ndermerr asnje veprim.

35. Gjykata veren se nuk eshte Gjykate per vertetimin e fakteve dhe barra e te
provuarit bie ne parashtruesit e kerkeses te cilet nuk i permbushen kriteret
procedurale te percaktuara me Kushtetute, Ligj dhe Rregullore te punes. (Shih,
per shembull: Rastin nr. KI03/15, Parashtrues: Hasan Beqiri, Vendim per
hedhje poshte te kerkeses, te Gjykates Kushtetuese te Kosoves, te 5 qershorit
2015).

36. Prandaj, Gjykata veren se parashtruesit e kerkeses perve<;kerkeses se tyre te
pergjithshme dhe abstrakte i) nuk dorezuan formularin e kerkeses se plotesuar
te Gjykates Kushtetuese te Kosoves, ii) nuk e dorezuan Aktvendimin e Gjykates
Themelore ne Prizren, CP. nr. 1357/2015, anulimin e te cilit e kerkojne, iii) nuk
dorezuan Aktvendimin e Gjykates se Apelit, AC. nr. 213/16, anulimin e te cilit e
kerkojne, iv) nuk e qartesuan kerkesen e tyre, dhe v) nuk dorezuan dokumente
mbeshtetese qe i permenden ne kerkesen e tyre (kallezimi penal, aktvendimin
mbi hipoteken, etj) me te cilat do te provonin pretendimet e tyre.

37. Rrjedhimisht, Gjykata konstaton se kerkesa lendore nuk eshte e plote sepse
parashtruesit nuk i dorezuan dokumentet mbeshtetese qe i kerkoi Gjykata dhe
me te cilat do t'i provonin pretendimet e tyre.

38. Si permbledhje, Gjykata konkludon se kerkesa nuk i permbush kriteret
procedurale per shqyrtim te metejshem te percaktuara me rregullin 29 te
Rregullores se punes. Duke marre parasysh se parashtruesit nuk e plotesuan
formularin e kerkeses se Gjykates Kushtetuese te Kosoves dhe nuk siguruan
arsyetim te nevojshem te kerkeses, kerkesa duhet te refuzohet me procedure te
shkurter ne pajtim me rregullin 32 (5) te Rregullores se punes.

PER KETO ARSYE

Gjykata Kushtetuese, ne pajtim me nenin 113. 7 te Kushtetutes, nenin 48 te Ligjit
dhe rregullin 32 (5) te Rregullores se punes, ne seancen e mbajtur me 23 maj
2018, njezeri

VENDOS

I. TA REFUZOJE kerkesen;

II. T'UA KUMTOJE kete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
20-4 te Ligjit; dhe

IV. Ky vendim hyn ne fuqi menjehere.

Altay Suroy

